ՀԻՄՆԱՎՈՐՈՒՄ

« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԻՎԱՆԴԱՆՈՑԱՅԻՆ ԲՈՒԺԾԱՌԱՅՈՒԹՅՈՒՆՆԵՐԻ  ՈՐԱԿԻ  ԱՊԱՀՈՎՄԱՆ ՌԱԶ​ՄԱՎԱՐՈՒԹՅՈՒՆՆ ԱՊԱՀՈՎՈՂ ՄԻՋՈՑԱՌՈՒՄՆԵՐԻ ՑԱՆԿԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Իրավական ակտի անհրաժեշտությունը 

     Նախագծի ընդունումը  բխում է Հայաստանի Հանրապետության  կառավարության  2015 թվականի փետրվարի 26-ի նիստի թիվ 8 արձանագրային որոշման 2-րդ կետի հանձնարարականից: 
2. Ընթացիկ իրավիճակը և խնդիրները

      Հայաստանի Հանրապետության հիվանդանոցային բուժծառայությունների որակի ապահովումը և շարունակական բարելավումը Հայաստանի Հանրապետության առողջապահության նախարարության կողմից իրականացվող բարեփոխումների առաջնահերթ ուղղություններից մեկն է։ Հիվանդանոցային բուժծառայությունների  որակի  ապահովման ռազ​մավարությունն ապահովող  միջոցառումների ցանկը ներկայացնում է Հայաստանի Հանրապետության հիվանդանո​ցային  բուժօգնության ոլորտում մատուցվող ծառայությունների որակի բարձրաց​մանն ուղղված  բարեփոխումների հիմնական սկզբունքներն ու մոտեցումները, ինչպես նաև դրանց իրականացման համար առաջարկվող մեթոդներն ու մեխանիզմները։ Հիվանդանոցային բուժծառայությունների  որակի  ապահովման ռազ​մավարությունն ապահովող  միջոցառումների ցանկը ներառում է հիվանդանոցային բուժօգնության այնպիսի բնագավառներ, ինչպիսիք են` որակի խնդիրները համակարգող ենթակառուցվածքները, հիվանդանոցային որակի ցուցանիշերը, կլինիկական որակի ապահովման միջոցները, ներհիվանդանոցային վարակների հսկողությունը և կանխումը։ 
Հիվանդանոցային բուժծառայությունների  որակի  ապահովման ռազմավարությունն ապահովող  միջոցառումների ցանկը նաև ուրվագծում է հիվանդանոցային բուժծառայությունների որակի ապահովման և բարելավման գործընթացների իրականացման, գնահատման և կայուն շարունակականության ապահովման մոտեցումները։ 
         3. Կարգավորման նպատակը և խնդիրները
        «Հայաստանի Հանրապետության հիվանդանոցային բուժծառայությունների որակի ապահովման ռազ​մավարությունն ապահովող  միջոցառումների ցանկին հավանություն տալու մասին» Հայաստանի Հանրապետության կառավարության արձանագրային որոշման նախագծի ընդունման դեպքում կապահովվի  Հայաստանի Հանրապետության բնակչության երկարաժամկետ և կայուն առողջական արդյունքներ ունենալու համար առանցքային նշանակություն ունեցող բարձրորակ և արդյունավետ առողջապահական համակարգ, Հայաստանի Հանրապետության հիվանդանոցային բուժծառայության ոլորտում մատուցվող ծառայությունների պատշաճ մակարդակ և դրանց որակի շարունակական բարելավում: Հիվանդանոցային բուժծառայությունների  որակի  ապահովման ռազմավարությունն ապահովող  միջոցառումների ցանկի հիմնական խնդիրն է մշակել և Հայաստանի Հանրապետության հիվանդանոցային կազմակերպություններում ներդնել բուժծառայությունների որակի խնդիրների ակտիվ բացահայտման, դրանց լուծումների առաջադրման և իրականացման միջոցով բուժծառայությունների որակի ապահովման և բարելավման կայուն գործընթացներ` հիմքում ունենալով համակարգային մոտեցում, կանոնակարգված մեթոդաբանություն, ընթացակարգեր և  գործիքներ: 


Մասնավորապես, նախատեսվում է մշակել և հաստատել կարևոր նշանակություն ունեցող այնպիսի փատաթղթեր, ինչպիսիք են` կլինիկական ուղեցույցը, պացիենտի վարման գործելակարգը, գործունեության ընթացակարգը, ինչպես նաև մասնագիտական բնութագիրը:
   4.Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության առողջապահության նախարարության աշխատակազմի հիվանդանոցային բժշկական օգնության քաղաքականության, հանրային առողջության բաժինների, իրավաբանական վարչության և Հայաստանի Հանրապետության առողջապահության նախարարության  առողջապահական պետական տեսչության կողմից:
    5. Իրավական ակտի կիրառման դեպքում ակնկալվող արդյունքը 
     Հիվանդանոցային բուժծառայությունների  որակի  ապահովման ռազ​մավարության կատարմանն ուղղված  ծրագրի իրագործման արդյունքում հնարավոր կլինի հասնել ապացուցողական բժշկության չափորոշիչներին (կլինիկական ուղեցույցեր, համառոտ գործելա​կար​գեր, ալգորիթմեր) բուժաշխատողների գործունեության համապատասխանության բարձրացման, շարունակական մասնագիտական ուսուցման առումով բուժաշխատողների մոտիվացիայի խթանման, ներհիվանդանոցային վարակների առավել արդյունավետ կանխման, բժշկական սխալների նվազեցման, պացիենտների գոհունակության բարձրացման, առողջապահության ռեսուրսների առավել արդյունավետ օգտագործման և, վերջին հաշվով, բնակչու​թյան առողջական վիճակի բարելավման:

ՏԵՂԵԿԱՆՔ

« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԻՎԱՆԴԱՆՈՑԱՅԻՆ ԲՈՒԺԾԱՌԱՅՈՒԹՅՈՒՆՆԵՐԻ  ՈՐԱԿԻ  ԱՊԱՀՈՎՄԱՆ ՌԱԶ​ՄԱՎԱՐՈՒԹՅՈՒՆՆ ԱՊԱՀՈՎՈՂ ՄԻՋՈՑԱՌՈՒՄՆԵՐԻ ՑԱՆԿԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽUԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱUԻՆ
  «Հայաստանի Հանրապետության հիվանդանոցային բուժծառայությունների որակի ապահովման ռազ​մավարությունն ապահովող  միջոցառումների ցանկին հավանություն տալու մասին» Հայաստանի Հանրապետության կառավարության արձանագրային որոշման  նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում տեղի չի ունենա:
Տ Ե Ղ Ե Կ Ա Ն Ք

ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ
ԱՆՀՐԱԺԵՇՏՈՒԹՅԱՆ ՄԱՍԻՆ
          «Հայաստանի Հանրապետության հիվանդանոցային բուժծառայությունների որակի ապահովման ռազ​մավարությունն ապահովող  միջոցառումների ցանկին հավանություն տալու  մասին» Հայաստանի Հանրապետության կառավարության արձանագրային որոշման  նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտություն կառաջանա:
ՀՀ ԱՌՈՂՋԱՊԱՀՈՒԹՅԱՆ

 ՆԱԽԱՐԱՐ             




                      Ա. ՄՈՒՐԱԴՅԱՆ






